
2024 yillardagi monitoring natijalari asosida asosiy xavfli kasalliklar (varroatoz,

nosematoz, amerika chirishi va boshqalar) aniqlangan bo‘lib, ularning tarqalish

darajasi,  xavflilik  omillari  va  ularni  bartaraf  etish  choralari  ilmiy  jihatdan

asoslab berilgan.

Kirish.  So‘nggi  yillarda  asalarilarning  ommaviy  nobud  bo‘lishi  global

ekologik va iqtisodiy muammolardan biriga aylandi. Bu holatni asosan yuqumli

va  invaziv  kasalliklarning  keng  tarqalishi  bilan  izohlash  mumkin.

O‘zbekistonning  boshqa  hududlarida  bo‘lgani  kabi,  Andijon  viloyatida  ham

ushbu  muammo  dolzarb  bo‘lib  qolmoqda.  Tadqiqotdan  maqsad  –  viloyatda

asalarilarning sog‘lig‘i holatini baholash, epizootik xavflarni aniqlash va ularni

bartaraf etish choralari bo‘yicha ilmiy asoslangan tavsiyalar ishlab chiqishdir.

Materiallar va metodlar

Tadqiqot  2023-yil  fevral  oyidan 2024-yil  dekabr  oyigacha  davom etdi.

Asosiy kuzatuvlar Marhamat, Baliqchi, Ulug‘nor va Shahrixon tumanlaridagi 15

ta  asalarichilik  xo‘jaliklarida  olib  borildi.  Kasalliklar  laboratoriya  sharoitida

aniqlanib, quyidagi metodlardan foydalanildi:

 Mikroskopik tekshiruv (Nosema spp., Varroa destructor)

 Bakteriologik analiz (P. larvae va M. plutonius)

 Molekulyar diagnostika (PCR asosida virus aniqlash)

 Statistik tahlil (SPSS orqali epidemiologik ko‘rsatkichlar)

Natijalar

Tahlil  natijalariga  ko‘ra,  quyidagi  asosiy  epizootik  ko‘rsatkichlar  qayd

etildi:

Kasallik turi Aniqlanish holati (%) Eng ko‘p uchragan

tuman

Varroatoz 22% Marhamat

Nosematoz 14% Shahrixon

Amerika chirishi 3% Ulug‘nor

Evropa chirishi 5% Baliqchi

Virusli infeksiyalar 7% Marhamat, Shahrixon

Bu natijalar asosida kasalliklar asosan bahor va kuz fasllarida avj olgani

kuzatildi.

Muhokama

Varroatoz  hali  ham  asosiy  tahdid  bo‘lib  qolmoqda.  U  nafaqat  asalari

tanasiga bevosita zarar yetkazadi, balki boshqa virus kasalliklari uchun "eshik

ochuvchi" rolini  o‘ynaydi.  Nosematoz esa,  ayniqsa,  bahor mavsumida asalari

oilalarining  kuchsizlanishiga  olib  kelmoqda.  Bakterial  kasalliklar  kamroq

uchragan  bo‘lsa-da,  ularning  tarqalish  potensiali  yuqori  bo‘lib,  sanitariya

choralariga amal qilinmasa, epidemiyaga sabab bo‘lishi mumkin.

Xulosa va tavsiyalar

Andijon  viloyatida  asalarilarning  kasalliklari  bo‘yicha  epizootik  holat

oʻrtacha xavfli darajada, ammo muayyan tumanlarda yuqori ko‘rsatkichlar qayd

etilgan. Shunga ko‘ra, quyidagi tavsiyalar ishlab chiqildi:

1. Har yili bahor va kuz mavsumlarida majburiy laborator tahlillarni 

o‘tkazish.

2. Varroatozga qarshi kurashda bioinsektitsid va organik kislotalardan 

samarali foydalanish.

3. Nosematozga qarshi Fumagillin asosidagi preparatlarni profilaktika 

maqsadida qo‘llash.

4. Veterinariya nazoratini kuchaytirish va asalarichilarni kasallik belgilari 

haqida doimiy o‘qitib borish.

5. Asalarilarni sog‘lom avlodlardan yetishtirish va genetik monitoringni 

yo‘lga qo‘yish.

